
Icyegeranyo cy'amakuru y'imikino
yaranze icyumweru

Golf: Nsanzuwera Yegukanye Irushanwa rya Rwanda Open



Komite Olempike y’u Rwanda yashyizeho iki cyegeranyo
mu rwego rwo kurushaho kumenyekanisha ibikorwa byayo
n’iby’abanyamuryango bayo (Amashyirahamwe y’Imikino
mu Rwanda) hagamijwe gukomeza guteza imbere siporo
no kuyikundisha Abanyarwanda muri rusange
by’umwihariko abakiri bato. 

Iki cyegeranyo gikubiyemo amakuru n’ibikorwa bya siporo
byaranze icyumweru, kikazajya gisohoka rimwe mu
cyumweru.

Ntigisimbura kandi izindi nzira Komite Olempike y’u
Rwanda isanzwe ikoresha mu kugeza amakuru ku
banyamuryango bayo n'abanyarwanda muri rusange.

Ijambo ry'ibanze 

Football: Rayon Sport Yashyizemo Ikinyuranyo Ku Munsi wa 17 wa Shampiyona1

Imikino y’umunsi wa 17 wa Shampiyona yabaye kuwa 15 na 16
Gashyantare 2025, yasize Rayon Sports ikomeje gushyira
ikinyuranyo hagati yayo na APR FC. Ibi byabaye nyuma y’uko
Rayon Sports itsinze Kiyovu FC ibitego 2-1, mu gihe APR FC
nayo yatsinze AS Kigali 2-1.

Mu yindi mikino, Amagaju FC na Rutsiro FC byanganyije
ubusa ku busa, Etincelles itsinda Mukura FC ibitego 2-0, naho
Rwamagana itsinda Vision FC 3-0. Gasogi United yari yasuwe
na Bugesera yanganyije ibitego 2-2, Police FC itsinda Marines
FC ibitego 4-0, naho Gorilla FC itsinda Musanze igitego 1-0.

Football: Hamenyekanye Amakipe Azakina 1/4 cy’Igikombe cy’Amahoro2

Kuwa 18-20 Gashyantare 2025, habaye imikino yo kwishyura
y’Igikombe cy’Amahoro, isiga hamenyekanye amakipe azakina
1/4 cy’iri rushanwa. Imwe mu mikino yari itegerejwe harimo
uwa APR FC na Musanze warangiye ikipe y’ingabo, yari
yanganyije ubushize, itsinze 4-0, ndetse n’uwa Rayon Sports
na Rutsiro FC warangiye 2-0, ibingana n’igiteranyo cya 4-1.

Indi mikino yarangiye Police FC isezereye Nyanza FC nyuma
yo kuyitsinda 3-0, AS Kigali yanganyije na Vision FC
iyisezerera kubw’igiteranyo cya 1-0 ku mikino yombi, Mukura
VS isezera Intare FC nyuma yo kuyitsinda 1-0 mu mikino
yombi, ibingana n’igiteranyo cya 2-0. Bugesera FC yari
yatsinzwe n’Amagaju FC mu mukino wabanje, yasezerewe
nyuma yo kunganya 0-0 n’Amagaju FC mu mukino wo
kwishyura, naho Gasogi United isezera Muhanga FC nyuma yo
kunganya 1-1, ibingana n’igiteranyo cya 3-1. Gorilla FC nayo
yasezereye City Boys mu mukino utarabonetsemo igitego,
ariko nyuma yo kubona igitego yasuye mu mukino wabanje,
ibona amahirwe yo gukomeza.

Basketball: U Rwanda Rwatsinzwe Imikino yo Kwitegura iyo Gushaka
Itike y’Igikombe cya Afurika

3

Kuwa 16 na 18 Gashyantare, ikipe y’igihugu ya Basketball y’u
Rwanda yakinnye umukino wa gicuti n’iya Maroc mu rwego
rwo kwitegura imikino yo gushaka itike y’Igikombe cya
Afurika. Muri iyi mikino yombi yabereye ku kibuga cya
Bouazzaoui Sale i Rabat, u Rwanda rwagerageje kwitwara neza
ariko bitanga ubusa nyuma yo gutsindwa inshuro zose. Mu
mukino wa mbere, Maroc yatsinze ku manota 89-75, naho mu
wa kabiri itsinda ku manota 79-64.

Mu itsinda u Rwanda rurimo, ruri ku mwanya wa gatatu
n’amanota ane nyuma yo gutsinda umukino umwe muri itatu
rwakinye mu Ugushyingo 2024. Iyi mikino izakinwa mu
matsinda atanu agizwe n’amakipe ane. Buri kipe izahura n’indi,
atatu ya mbere azabone itike y’Igikombe cya Afurika kizabera
muri Angola tariki 12 kugeza ku wa 24 Kanama 2025.

Volleyball: Habaye Imikino y’Umunsi wa 10 wa Shampiyona4

Kuwa 14-16 Gashyantare, kuri Petit Stade, habereye imikino
y’umunsi wa 10 wa Shampiyona mu bagabo no mu bagore.
Mu bagabo, APR VC yatsinze REG VC ku maseti 3–0, RP
Ngoma itsinda KVC ku maseti 3-2, mu gihe Kepler VC
yatsinze East African University of Rwanda (EAUR) ku maseti
3-1, naho Gisagara VC itsinda Police VC ku maseti 3-0. REG
VC yongeye gukina, ikina na Gisagara VC, iyitsinda amaseti 3-
1, APR VC itsinda EAUR amaseti 3-0, naho Police VC itsinda
KVC amaseti 3-2.

Mu bagore, EAUR yatsinze Kepler amaseti 3-2, APR VC itsinda
RRA amaseti 3-1 mu gihe Police VC yatsinze Kepler amaseti
3-1. APR VC yongeye gukina kuwa 15 Gashyantare 2025, ikina
na EAUR, iyitsinda amaseti 3-0, ku munsi wakurikiye Wisdom
itsinda RP Huye amaseti 3-1, naho RRA itsinda Ruhango VC
amaseti 3-1.

Ikipe y’Igihugu y’Amagare “Team Rwanda” yaguriwe amagare
12 mashya mbere yo kwitabira irushanwa mpuzamahanga
rya Tour du Rwanda riteganyijwe kuva tariki ya 23
Gashyantare kugeza ku ya 2 Werurwe 2025. 

Andi makipe yitezwe muri iri rushanwa harimo Team Amani,
May Stars, Java InovoTec, Total Energies, Israel Premier
Tech, Lotto Dstny n’andi ari ku rwego mpuzamahanga.

Tour du Rwanda ya 2025 igizwe n’ibilometero 840,6, izaba
igizwe n’uduce umunani aho agace karekare ari aka Kabiri
[Rukomo ya Gicumbi- Kayonza] kareshya n’ibilometero 158.

Nsanzuwera Célestin yahize abandi bakinnyi mu Irushanwa
Mpuzamahanga muri Golf rya ‘Rwanda Open 2025’ ryakinwe
guhera kuwa 12-15 Gashyantare 2025. Iri rushanwaryari ryongeye
gukinwa nyuma y’imyaka itanu, rimaze icyumweru rikinirwa ku
kibuga mpuzamahanga cya Golf.

Rwanda Open 2025, yari yitabiriwe n’abakinnyi barenga 170
baturutse mu bihugu 17 birimo n’u Rwanda, harimo abakina
kinyamwuga ndetse n’abishimisha. Abakina kinyamwuga bakinnye
ibyiciro bine, aho Nsanzuwera yabibonyemo amanota 276 (66,
70, 70, 70), bigendanye n’imyobo 18 iri mu kibuga cya Kigali Golf
Resorts & Villas, yagabanyijeho inshuro 12 ku zo yari gukina.

Cycling: Ministeri ya Siporo Yatanze
Amagare Mashya ku Ikipe y’u Rwanda

Golf: Nsanzuwera Yegukanye Irushanwa rya
Rwanda Open

Muri Stade Amahoro ku wa Gatandatu, kuwa 16 Gashyantare
2025, habereye Shampiyona y’Igihugu y’Imikino
Ngororamubiri, yakinwe mu byiciro bine bitandukanye
birimo abakuru, abari hagati y’imyaka 17 na 20, abafite
hagati y’imyaka 15 na 17 n’abandi bari munsi y’imyaka 15,
harimo gusiganwa ku maguru kuva kuri metero 100 kugera
kuri metero ibihumbi 10, gusimbuka umurambararo no
gutera umuhunda, intosho n’ingasire.

Hitimana Noël wa APR A.C mu bagabo na Niyonkuru
Florence wa Sina Gérard AC mu bagore, ni bo bitwaye neza
mu gusiganwa metero ibihumbi 10, mu gihe mu bindi byiciro
byose byegukanywe n’abiganjemo abakinira Sina Gérard
AC.

Kuwa 17 Gashyantare 2025, kipe ya Lions de Fer yo mu Karere ka
Nyarugenge na Resilience yo mu Karere ka Rusizi, zegukanye
irushanwa rya Jade Water 7s, ryakinwaga ku nshuro yaryo ya
mbere, ryabereye muri IPRC Kigali.

Iri rushanwa rya Rugby rikinwa n’amakipe agizwe n’abakinnyi
barindwi, riterwa inkunga n’ikigo Jade Water Investment Group,
ryitabiriwe n’amakipe 12 mu bagabo, n’andi 6 mu bagore.
Umwanya wa gatatu mu bagabo wegukanywe na Gitisi TSS, mu
gihe mu bagore watwawe na Kamonyi Panthers itsinze UR
Grizzlies.

Athletics: Ikipe ya Sina Gerard AC
Yihariye Shampiyona y’Igihugu y’Imikino

Ngororamubiri

Rugby: Lion de Fers na Resilience Irushanwa
rya Jade Water 7s

Wheelchair Volleyball: Habaye Imikino y’Umunsi wa Gatatu wa Shampiyona7

16 Gashyantare 2025, habaye imikino y’Umunsi wa Gatatu wa
Shampiyona ya Wheelchair Basketball, yabereye muri
Gymnase ya Komite y’Igihugu y’Imikino y’Abafite ubumuga
(NPC Rwanda) i Remera. 

Mu mikino yabaye, Gasabo yatsinze Kicukiro amanota 28-10,
ariko na yo yihimura kuri Gicumbi iyitsinda amanota 28-10
mu gihe Bugesera yatsinze Indangamirwa amanota 48-3,
naho Musanze itsinda Gasabo amanota 34-30. Mu bagore
habaye umukino umwe, aho Kicukiro yatsinze Gasabo
amanota 20-10.

u bagabo, umukino wa nyuma uzahuza Musanze na Bugesera
mu gihe umwanya wa gatatu uzahatanirwa n’Indangamirwa na
Gasabo. Mu bagore, igikombe kizahatanirwa na Gasabo
izisobanura na Kicukiro muri iyi mikino ya nyuma izaba tariki
ya 20 Mata 2025.

